
ТАВСИФИ УМУМИИ РИСОЛА 

Мубрамияти мавзӯи таҳқиқот. Дар шароити муосири 

суръатафзоии инкишофи илмӣ-техникӣ пешравӣ дар соҳаи 

технологияи иттилоотӣ аз иттилоотонии тамоми соҳаҳои фаъолияти 

иҷтимоӣ вобаста аст. Вобаста ба ин баланд бардоштани фарҳанги 

муоширати мактаббачагон бо компютер умуман ва ташаккули 

саводнокии компютерии мактаббачагон хусусан яке аз вазифаҳои 

муҳимми мактаб ба ҳисоб меравад. 

Аммо дар шароити муосири омода намудани омӯзгорони ояндаи 

информатика баррасии вазифаи мазкур басо мушкил мебошад, зеро 

омодагии касбї-педагогии яквазифагии омӯзгорони ояндаи 

информатика ба он оварда мерасонад, ки ташаккули дониш, маҳорат 

ва малакањои мактаббачагон танҳо дар машғулиятҳои фанни 

“Технологияҳои иттилоотӣ” ба роҳ монда мешавад. Ин воқеан ҳам 

кофӣ нест. Натиҷаи таҷрибаи пешқадами педагогӣ доир ба ташаккули 

саводнокии компютерӣ аз он шаҳодат медиҳад, ки ноил гардидан ба 

дараҷа ва сифати баланд дар ин самт танҳо дар ҳамон ҳолат 

имконпазир аст, ки агар восита, методҳо ва шаклҳои гуногуни 

таълими компютерӣ мавриди истифода қарор дода шавад. Ин дар 

навбати худ, зарурати дар мактабҳо ҷорӣ намудани таҳсилоти 

иловагии компютериро тавассути ташкили маҳфилҳои гуногун, ки дар 

вақти берун аз дарс амал менамоянд ва дар методикаи таълими 

информатика ҳанӯз ба дараҷаи лозимӣ инъикоси худро наѐфтаанд, 

тақозо менамоянд. Ин таҳияи пойгоњи моддї-техникиро талаб 

менамояд. 

Аз ҷониби дигар, зарурати воқеии омодасозии бисѐрвазифагии 

омӯзгорони ояндаи информатика ба миѐн меояд, ки тибқи он омўзгор 

танҳо бо таълими фанни “Технологияҳои иттилоотӣ” махҳдуд 

нагардида, ба дӯши ў боз роҳбарии маҳфилҳои ташаккули саводнокии 

компютерӣ дар вақти берун аз дарс вогузор карда мешавад. 

Омодасозии бисѐрвазифагї на танҳо дорои арзиши маърифатї, балки 

ҳамчунин дорои арзиши тарбиявӣ ва инкишофдиҳандагӣ низ мебошад. 

Дар ваќтњои берун аз дарс мактаббачагон ба корҳои фоиданоки 

иҷтимоӣ ва шахсӣ машғул мешаванд. Зиѐда аз ин кори маҳфилӣ ба 

баланд бардоштани њам сифати таҳсилоти умумӣ ва њам таҳсилоти 

касбии компютерӣ мусоидат менамояд.  

Аммо таҳлили мундариҷаи фанни “Методикаи таълимии 

информатика”, ки омӯзгорони ояндаи фанни информатика дар 

мактаби олӣ меомўзанд, нишон медиҳад, ки масъалаи мазкур дар он ба 

дараҷаи кофӣ инъикоси худро наѐфтааст.Омодасозии бисѐрвазифагии 

омӯзгорони ояндаи информатика ба баланд бардоштани талабот 

нисбат ба меҳнати онҳо дар бозори меҳнат, дар бозори пешниҳоди 

хизматҳои таҳсилотї тавассути пешниҳоди таҳсилоти иловагии 

компютерӣ ва мутаносибан баланд гардидани ҳаҷми музди кори онҳо 

мусоидат менамояд. Њамаи ин бошад, ҳамкории бошуурона ва 

фаъолонаи мактаб ва оиларо дар самти баланд бардоштани фарҳанги 

муоширати мактаббачагон бо компютер, муттаҳид сохтани љидду 

љањди мақомоти маориф, маъмурияти мактаб, шӯрои методии 

омӯзгорони информатика, роҳбарони синфҳо ва мактаббачагонро 

таќозо менамояд. 

Дараҷаи коркарди илмии таҳқиқот. Аввалин маротиба оид ба 

омодагии касбӣ-педагогии омӯзгорони оянда фикру ақидаҳои худро 

чунин педагогони бузурги гузашта, амсоли Я.А.Коменский, 

А.Дистервег, И.Г.Песталотси, К.Д.Ушинский, Л.Н.Толстой баѐн 

намудаанд. 

Ҷабҳаҳои гуногуни назариявӣ ва амалии муаммои омодасозии 

касбӣ-педагогии омӯзгорони оянда ҳамчунин дар корҳои О.А. 

Абдуллина, Н.В.Кузмина, Ю.К. Бабанский, В.А. Сластенин, 

С.И.Архангельски, Н.Д. Хмел, М.А. Худойкулов ва дигарон инъикос 

ѐфтаанд. 

Таҷрибаи кор доир ба касбинтихобкунӣ дар асарҳои Бестужев - 

Лада, М.Д. Виноградова, Е.А. Климова, Л.Л. Кондратева, 

Н.И.Крилов, К.К. Платонов, П.А. Шавир ва дигарҳо мавриди таҳқиқ 

қарор дода шудааст. 

Асосҳои методикаи таълими информатика инъикоси худро дар 

корҳои  Бочкина Б.И., Гейна А.Г., Козлова В.А., Плоксина М.А., 

Кузнетсова А.А., Малев В.В., Софронова Н.В., Фалина И.Н ва 

дигарҳо ѐфтаанд. 

Масъалаҳои ташкили корҳои беруназсинфӣ доир ба 

информатика дар корҳои Малев В.В., Малева А.А., Микерова Л.Н. 

мавриди омӯзиш қарор дода шудаанд. 

Масъалаҳои ташаккули дониш, маҳорат ва малакаҳои 

компютерӣ дар шароити иттилоотонии ҷомеа дар асарҳои 

Б.С.Гершунски, А.Борк, Е.П.Велихов, В.Г.Афанасев, Н.И.Моисеев ва 

дигарон таҳқиқ гардидаанд. 

Дар ҳаллу фасли масъалаҳои назариявӣ ва амалии омодасозии 

касбӣ-педагогии омӯзгорони оянда дар шароити компютерикунонии 

таҳсилот ҳиссаи арзандаро олимони ватанӣ, амсоли М.Лутфуллоев, 

И.Х.Каримова, A.Шарифзода, А.М. Миралиев, Ш.А. Шаропов, Х.М. 

Ахмедов, Ф.А. Юсупова ва дигарон низ гузоштанд. 

Таҳлили корҳои муаллифони зикргардида ва таҳлили ҳолати 

таълими компютерӣ дар муассисаҳои таҳсилоти миѐнаи умумӣ аз он 

шаҳодат медиҳад, ки маҳдуд гардидан танҳо бо дарсҳои 

“Технологияҳои иттилоотӣ” барои азхудкунии васеъ ва чуқури дониш, 

маҳорат ва малакаҳои компютерӣ ва ҳамчунин барои ноил гардидан 

ба дараҷаи баланди саводнокии компютерӣ ва мутаносибан баланд 

бардоштани фарҳанги муошират бо компютер, тавассути онҳо ҳал 

намудани на танҳо вазифаҳои репродуктивӣ, балки эҷодӣ низ мусоидат 

намекунад. Ноил гардидан ба натиҷаҳои баланд дар ташаккули 

дониш, маҳорат ва малакаҳои компютерӣ тавассути омодасозии 

яквазифагии омӯзгорони ояндаи информатика низ имконпазир нест. 

Аз ин лиҳоз масъалаи коркарди методикаи таълими 

информатика дар шароити шакли маҳфилии ташкили таълими 

компютерӣ тезутунд ба миѐн меояд. Бо мақсади бартараф намудани 

норасоии ошкор шуда, мо асосҳои назариявии банақшагирӣ, ташкил 

ва таҳлили кори маҳфилҳои “Технологияҳои иттилоотӣ”-ро коркард 

намудем. Мањз кори чунин мањфилњои “Технологияњои иттилоотї” 

берун аз дарс барои ноил гардидан ба дараҷаи баланди саводнокии 

компютерии мактаббачагон мусоидат мекунад. 

Ҳамин тавр, таҳлили аз ҷониби мо гузаронидашудаи илмӣ-

педагогии адабиѐт доир ба таълими компютерӣ ва амалияи ташкили 

таълими компютерӣ сабаби интихоби мавзӯи таҳқиқот гардид, ки он 

ба зарурати рафъи зиддияти айнии байни компютеронии тез ва 

бошиддати ҳамаи соҳаҳои фаолияти ҳаѐтии инсон, аз як ҷониб, ва 

мавриди коркарди илмӣ қарор нагирифтани шаклҳои ташкили 

таълими компютерии мактаббачагон дар вақти берун аз дарс дар 

методикаи таълими информатикаро аз ҷониби дигар, љавобгў 

мебошад. 

Муаммои таҳқиқот: Таҳлили адабиѐти илмӣ-педагогии муосир ва 

амалияи ташкили ватании таҳсилоти умумӣ ва касбї имкон медиҳад, 

ки самтҳои афзалиятноки муаммои таҳқиқшаванда, ки ҳанӯз мавриди 

таҳқиқ қарор нагирифтаанд, муайян карда шаванд: 

 нокофӣ будани таҳлили ҳолат ва низоми омодасозии омӯзгорони 

ояндаи информатика барои муассисаҳои таҳсилоти миѐнаи умумии 

Ҷумҳурии Тоҷикистон ва роҳҳои такмили раванди ташаккули 

саводнокии компютерии мактаббачагон бо ҷорї намудани таҳсилоти 

иловагии компютерӣ дар шароити муосир; 

 ба ќадри кофї мавриди коркард қарор нагирифтани муносибати 

системавї - методологӣ, ки ба томияти омодасозии омӯзгорони ояндаи 

информатика ба фаъолияти бисѐрвазифагии касбӣ-меҳнатӣ бо 

дарназардошти талабот нисбат ба таҳсилоти иловагии компютерии 

мактаббачагон дар назария ва методикаи таълими информатика 

мутобиќат мекунад. 

Дар ин бобат таҳлили вазъи муосири таълими информатика дар 

муассисаҳои таҳсилоти миѐнаи умумї ва дараҷаи омодагии 

омӯзгорони ояндаи информатика шаҳодат медиҳад. Аз ҷумла, муайян 

карда шудааст, ки танҳо бо дарсҳои информатика маҳдуд гардидан ба 

ташаккули њадафманди саводнокии компютерӣ мусоидат намекунад. 

Ин аз як ҷониб. Аз ҷониби дигар, омодасозии яквазифагии касбӣ-

меҳнатии омӯзгорони ояндаи информатика ба даъватњои муосири 

соҳаи хизматҳои таҳсилотї, алалхусус доир ба ташкили таҳсилоти 

иловагии компютерӣ љавобгў нест. 

Зиддиятҳои мавҷуда имкон доданд, ки муаммои таҳқиқоти рисола 

дар шакли зайл ташаккул дода шавад: таъсири мусбати нақши шароитҳои 

дидактикӣ ба ташкили шакли маҳфилии кор дар вақти берун аз дарс 

доир ба ташаккули саводнокии компютерии мактаббачагон; зарурати 

айнии такмили нақшаҳои таълимӣ, барномаҳои таълимӣ, китобҳои 

дарсии методикаи таълими информатика ба омодасозии 

бисѐрвазифагии касбӣ-меҳнатии омӯзгорони ояндаи информатика, ки 

татбиќи муносибати мазкурро таъмин менамоянд.  

Мубрамияти муаммои таҳқиқот: аз мавҷуд набудани заминаи 

кофии назариявӣ ва тарзњои амалии татбиќи он бармеояд, ки интихоби 

мавзӯи ”Хусусиятҳо ва усули ташкили маҳфилҳои таълимӣ барои 

омодасозии омӯзгорони ояндаи информатика”-ро ба сифати мавзўи 

таҳќиќ интихоб карда шуд. 

Мақсади таҳқиқот: коркарди назария ва амалияи ташаккули 

омодасозии омӯзгорони ояндаи информатика ба иҷрои вазифаҳои 

иловагии касбӣ-педагогӣ мебошад. 

Объекти таҳқиқот: раванди омодасозии касбӣ-педагогии 

омӯзгорони ояндаи информатика ба иҷрои вазифаи иловагии меҳнатӣ. 

Предмети таҳқиқот: роҳҳо ва тарзҳои омодасозии касбӣ-

педагогии омӯзгорони ояндаи информатика ба иҷрои вазифаҳои 

иловагии меҳнатӣ. 

Фарзияи илмии рисола тахминеро дар бар мегирад, ки тибқи он 

омӯзгорони ояндаи информатика метавонанд ба баланд бардоштани 

фарҳанги муоширати мактаббачагон бо компютер ҳиссаи арзанда 

гузоранд, агар: 

 таҳсилоти иловагии касбӣ-педагогӣ доир ба иҷрои вазифаҳои 

иловагии меҳнатї гиранд, ки бо ташаккули саводнокии 

компютерии мактаббачагон алоқаманд аст; 

 дар методикаи таълими информатика курси махсуси “Шакли 

маҳфилии ташкили таълими компютерӣ берун аз дарс” мавриди 

омӯзиш қарор дода шавад; 

 дар мактабҳои олӣ барои аз ҷониби омӯзгорони ояндаи 

информатика гирифтани таҳсилоти иловагии касбӣ шароити 

мувофиқи моддӣ-техникӣ фароҳам оварда шавад; 

 дар мактабҳо заминаи моддӣ-техникӣ барои ташкили маҳфилҳои 

гуногун доир ба “Технологияњои иттилоотӣ”, ки ба онҳо 

омӯзгорони информатика дар вақти берун аз дарс роҳбарӣ 

менамоянд, фароҳам оварда шавад; 

 мактаб ва оила дар кори баланд бардоштани саводнокии 

компютерии мактаббачагон бошуурона ва фаъолона ҳамкорӣ 

намоянд. 

Вазифаҳои таҳқиқот: барои ба мақсад ноил гардидан унвонҷӯ дар 

назди худ чунин вазифаҳоро гузошта буд: 

 баррасии хусусиятҳои омодасозии касбӣ – педагогии омўзгорони 

ояндаи информатика ба иҷрои вазифаҳои иловагии меҳнатї, амсоли 

омӯзгор-репетитор, роҳбари маҳфили “Технологияҳои иттилоотӣ”, 

дастурдеҳи касбинтихобкунии иттилоотї-технологї, роҳбари маҳфили 

“Коргузори иттилоотӣ-технологӣ”, роҳбари маҳфили “Таъмири 

техникаи компютерӣ”; 

 таҳлили мақсад, вазифаҳо, моҳият, мундариҷаи асоси вазифаҳои 

иловагии касбӣ – педагогии омӯзгорони ояндаи информатика; 

 коркарди мундариҷаи асосии курси махсуси методикаи таълими 

информатика дар шароити шакли маҳфилии ташкили таълими 

компютерӣ ; 

 муайян намудани дараҷаҳои мушаххаси омодасозии омӯзгорони 

ояндаи информатика ба иҷрои вазифаҳои иловагии касбӣ –педагогӣ; 

 амалї гардонидани тасвиби (санљишӣ) муќаррароти назариявї 

барои муайян намудани методҳои самараноки таъмини омодагии 

омӯзгорони ояндаи информатика ба ташкили шаклњои маҳфилии 

таълими компютерї. 

Ғояи пешбарандаи таҳқиқот нуқтаи назаре мебошад, ки тибқи он 

иттилоотонии ҳаѐти ҷомеа зарурати баланд бардоштани фарҳанги 

муоширати мактаббачагонро бо компютер умуман ва ташаккули 

саводнокии компютериро алалхусус тақозо менамояд. Иљрои 

маќсадњои мазкур танҳо дар ҳолати ташкили маҳфилҳои гуногун доир 

ба фанни “Технологияҳои иттилоотӣ” ва мутаносибан омодасозии 

омӯзгорони ояндаи информатика ба иҷрои вазифаҳои иловагии касбӣ 

–педагогӣ, ки бо роҳбарӣ ба ин маҳфилҳо алоқаманд аст, имконпазир 

мебошад. 

Асосҳои методологии таҳқиқотро принсипҳои бунѐдии илмҳои 

психологӣ-педагогї дар бораи алоқамандии диалектикї ва ягонагии 

шуур ва фаъолият, дониш ва маҳорат ва наќши пешбарандаи онҳо дар 

ташаккули саводнокии компютерӣ ташкил медиҳад. 

Асосҳои назариявии таҳқиқотро муќаррароте ташкил мекунанд, 

ки дар асарҳои олимони файласуф, олимони педагог, олимони 

равоншинос инъикос ѐфтаанд. Дар коркарди муќаррароти асосї мо 

назарияи системанокӣ (А.Н.Аверянов), назарияи амсиласозӣ 

(В.Ф.Штоф), назарияи муносибати касбӣ – фаъолиятнокӣ 

(Н.В.Кузмина, В.А.Сластѐнин), назарияи умумидидактикии таълимро 

(Ю.К.Бабанский, В.В.Краевский,И.Я.Лернер, И.П.Подласий ) ба 

роњбарї гирифтем. 

Методҳои таҳқиқот: таҳлили назариявии адабиѐт, мушоҳидаи 

фаъолияти хонандагон, омӯзгорони ояндаи информатика зимни 

таълими компютерӣ, омӯзиш ва ҷамъбасти таҷрибаи кори омӯзгорони 

информатика, амсиласозӣ, озмоиши педагогӣ, омори математикӣ. 

Марҳилаҳои таҳқиқот: таҳқиқот дар се марҳила сурат 

гирифтааст. 

Дар марҳилаи якум солҳои (2013-2015) дар раванди таҳқиқ ва 

таҳлили назариявии адабиѐти илмии педагогӣ-психологӣ ва адабиѐт 

доир ба “Технологияҳои иттилоотӣ” ва дар асоси муносибати 

системавї - маљмўї мундариҷаи вазифаҳои иловагии касбї-педагогии 

омўзгори информатика муайян гардид; маљмўи усулњои таҳќиќи 

фаъолияти роњбарони ояндаи мањфилњои “Технологияњои иттилоотї” 

муайян карда шуданд, хусусиятҳои фарқкунандаи таҷрибаи пешқадами 

педагогӣ доир ба банақшагирӣ, ташкил ва таҳлили фаъолияти 

роҳбарони маҳфилҳои “Технологияҳои иттилоотӣ” аниқ карда 

шуданд; норасоиҳо ва нуқсону хатоҳои роҳбарони маҳфилҳои 

“Технологияҳои иттилоотӣ” муайян карда шуда, фарзияи кории 

таҳқиқоти мазкур тасвия карда шуд. 

Дар марҳилаи дуюм солҳои (2015-2017) шароитҳои мусоиди 

банақшагирӣ, ташкил ва таҳлили кори маҳфилҳои “Технологияҳои 

иттилоотӣ”; сабабҳои ба вуҷуд омадани норасоию хатоҳо дар кори 

роҳбарони маҳфилҳо зимни ташаккули дониш, маҳорат ва малакаҳои 

компютерӣ муайян карда шуданд; саволҳо ва мавзӯҳои санҷишӣ доир 

ба ташаккули омодагии роҳбарони ояндаи маҳфилҳо интихоб карда 

шуданд; доир ба ислоҳ ва рафъи норасоию камбудиҳо ва хатоҳо 

тадбирњо андешида шуданд; зарурати истифодаи ҷадвали седараҷаи 

баҳодиҳӣ ба фаъолияти роҳбарони ояндаи маҳфилҳо исбот карда шуд; 

озмоишҳои сабткунанда ва ташаккулдиҳанда гузаронида шуданд. 

Дар марҳилаи сеюм солҳои (2017-2019) таҳлили муқоисавии 

натиҷаҳои озмоишҳои сабткунанда ва ташаккулдиҳанда гузаронида 

шуда, баъзе хулосаҳои алоҳида мавриди тафтиш ќарор гирифтанд, оид 

ба ташкили самараноки кори маҳфилҳои “Технологияҳои иттилоотӣ” 

тавсияњои методї таҳия карда шуданд. 

Пойгоҳи таҳқиқот: Донишгоҳи давлатии Хуҷанд ба номи 

академик Б.Ғафуров, муассисаҳои таҳсилоти миѐнаи умумии №2, №23, 

№27 - и шаҳри Хуҷанд, №10, №50, ноҳияи Бобоҷон Ғафуров. Бо 

озмоишҳои сабткунанда ва ташаккулдиҳанда 125 омӯзгори ояндаи 

информатика, 17 омӯзгори информатика ва 120 хонанда дар бар 

гирифта шуданд; дар корҳои озмоишӣ-таҷрибавӣ ҳамчунин 18 

устодони ДДХ ба номи академик Б.Ғафуров иштирок намуданд. 

Навгониҳои илмии таҳқиқот аз он иборат аст, ки дар он тамоюли 

иттилоотонии ҳаѐти иҷтимоӣ бо назардошти талаботи иқтисоди 

бозоргонӣ ва мутаносибан омодагии бисѐрвазифагии омӯзгорони 

ояндаи информатика баррасӣ гардидааст; роҳҳо ва тарзҳои 

самараноки омодасозии омӯзгорони ояндаи информатика ба иҷрои 

вазифаҳои иловагии касбӣ-педагогӣ, амсоли: омӯзгор-репетитор, 

роҳбари маҳфилҳои коргузори иттилоотї-технологї, таълими 

таъмири техникаи компютерӣ, дастурдеҳи касбинтихобкунии 

иттилоотӣ-технологӣ нишон дода шудааст; шароитҳои дидактикӣ ва 

методии банақшагирӣ, ташкил ва таҳлили самараноки сифати иҷрои 

вазифаҳои иловагии касбӣ-педагогӣ аз ҷониби омӯзгорони ояндаи 

информатика, ҳамчунин методикаи таълими информатика дар 

шароити шакли маҳфилии ташкили таълими компютерӣ муќаррар 

карда шудаанд. 

Аҳамияти назариявии таҳқиқот аз он иборат аст, ки дар натиҷаи 

таҳқиқоти гузаронидашуда тассавурот доир ба вазифаҳои иловагии 

касбӣ - педагогии омӯзгорони информатика, ки дар баланд 

бардоштани фарҳанги муоширати мактаббачагон бо компютер 

умуман ва дар баланд бардоштани саводнокии компютерии онҳо 

хусусан нақши муҳимро мебозад, васеъ ва чуқур гардидааст; 

муќаррароти назариявӣ оид ба дараҷаҳои омодасозии омӯзгорони 

ояндаи информатика ба иҷрои вазифаҳои иловагии касбӣ- педагогӣ 

асоснок карда шудаанд; асосҳои назариявии банақшагирӣ, ташкил ва 

таҳлили кори маҳфилҳои “Технологияҳои иттилоотӣ”, ки саводнокии 

компютерии мактаббачагонро ба дараҷаи баланд мебардоранд, 

коркард шудаанд. 

Аҳамияти амалии таҳқиқот бо самтияти илмӣ-амалии он ба 

ҳалли вазифаҳои баланд бардоштани сифати саводнокии компютерии 

мактаббачагон бо роҳи ҷалб намудани онҳо ба фаъолияти маҳфилӣ 

дар асоси омодагии бисѐрвазифагии касбӣ – педагогии омӯзгорони 

ояндаи информатика муайян карда мешавад. Тавсияҳои амалӣ доир ба 

кори маҳфилҳои “Технологияҳои иттилоотӣ” пешниҳод карда 

мешаванд, ки дар рафти кори озмоишї – таҷрибавӣ аз санљиш 

гузаштаанд. 

Мӯътамадӣ ва асоснокии хулосаҳои рисола тавассути такя ба 

дастовардҳои муосир дар соҳаи омодасозии кадрҳои педагогӣ, кори 

касбинтихобкунӣ дар байни мактаббачагон, амсиласозии донишҳои 

педагогӣ, муносибати системавї – маљмўї ва фаъолиятнок зимни 

баҳодиҳї ба арзиши илмӣ-методии кори маҳфилӣ доир ба таълими 

компютерӣ, татбиќи маљмўи методҳои таҳқиқотӣ, ки ба вазифаҳои 

таҳқиқот мутобиќанд, таносуби мантиқии муќаррароти назариявї бо 

нишондодњои амалия таъмин карда мешавад. 

Нуқтаҳои асосие, ки барои ҳимоя пешниҳод карда мешаванд: 

1.Мақсад, вазифаҳо, мундариҷаи кори маҳфилҳои “Технологияҳои 

иттилоотӣ”, ки хусусияти таълими компютерии мактаббачагонро дар 

вақти берун аз дарс инъикос менамоянд. 

2.Роҳҳо ва усулҳои банақшагирӣ, ташкил ва таҳлили самарабахши 

кори маҳфилҳои “Технологияҳои иттилоотӣ”. 

3.Технологияи сабт ва рафъи хатоҳои роҳбарони ояндаи маҳфилҳо дар 

бобати банақшагирӣ, ташкил ва таҳлили кори маҳфилҳои 

“Технологияҳои иттилоотӣ”. 

4.Низоми дидактикии тањиягардидаи ташкили корҳои маҳфилӣ оид ба 

таълими компютерӣ гуногунии шаклҳои фаъол намудани омӯзгорони 

информатикаро дар вақти берун аз дарс пешбинї мекунад. 

Тасдиқ ва татбиқи натиҷаҳои таҳқиқот. Натиҷаҳои таҳқиқот дар 

шакли баромадҳои шифоҳӣ ва хаттӣ дар семинару ҷаласаҳои кафедраи 

методикаи таълими математика ва технологияи информатсионии 

МДТ-и ДДХ ба номи академик Бобоҷон Ғафуров ва инчунин дар 

конференсияҳои минтақавию вилоятӣ, ҷумҳурию байналмиллалӣ 

инъикос ѐфтааст. Ба таври мушахасан, натиҷаи таҳқиқот дар шакли 

гузоришу баромадҳо дар конфронси илмӣ – амалии байналмилалӣ дар 

мавзӯи “Ислоҳоти фанни технология (таълими меҳнат): таҷриба, самтҳои 

рушд ва проблемаҳо”, 25-26 ноябри соли 2011, Хуҷанд 2011, конфронси 

илмӣ-амалии ҷумҳуриявӣ бахшида ба 25-солагии истиқлолияти 

Ҷумҳурии Тоҷикистон доир ба мавзӯи “Сифати таълим дар мактабҳои 

олии ҷумҳурии Тоҷикистон”, 22-23 январи соли 2016, Хуҷанд 2016, 

конференсияи байналмилалии илмӣ-амалии “Проблемаҳои муосири 

таҳсилоти математикӣ, физикӣ ва информатикӣ дар мактабҳои миѐнаю 

олӣ, Душанбе 2016, конфренсияи илмӣ-амалии ҷумҳуриявӣ “Таҳсилоти 

фосилавӣ”, Хуҷанд 2018 ва ғайра баррасӣ гардидааст. 

 Мундариҷаи асосии рисола дар шакли мақолаҳои илмӣ дар 

маҷаллаҳои эътирофгардидаи КОА ФР ва КАО ҶТ ва инчунин дигар 

маҷаллаву маҷмӯаҳои илмӣ дар шаҳрҳои Душанбе, Хуҷанди Ҷумҳурии 

Тоҷикистон ба нашр расидааст. 

Кори илмӣ ва сохтори он. Диссертатсия аз муқаддима, ду боб, 

хулосаи ҳар як боб,хулосаи умумӣ, рӯйхати адабиѐт, 20 расм, 5 ҷадвал, 5 

диаграмма иборат аст. 

 

МУНДАРИҶАИ АСОСИИ РИСОЛА 

Дар муқаддима мубрамият ва интихоби мавзӯи таҳқиқот асоснок 

карда шудааст; дараҷаи коркарди мавзўъ, мақсад, гипотеза, вазифаҳо 

муайян карда шудаанд; навгонии илмӣ, аҳамияти назариявӣ ва амалии 

кор нишон дода шудааст; нуқтаҳои асосие, ки барои ҳимоя пешниҳод 

карда мешаванд, мӯътамадӣ ва асоснокии хулосаҳои рисола, тасдиқ ва 

татбиқи натиҷаҳои таҳқиқот пешниҳод гардидаанд.  

Дар боби якум -“Масъалаҳои назария ва амалияи омодасозии 

омӯзгорони ояндаи информатика ба ташкили таҳсилоти иловагии 

компютерӣ”-  аҳамияти љамъиятї ва шахсиятии омодасозии 

бисѐрвазифагии омӯзгорони ояндаи информатика дар шароити 

иттилоотонии соҳаи таҳсилот мавриди баррасї ќарор гирифтааст. 

Ҳамчунин принсипҳои омодасозӣ ва азнавомодасозии кадрҳои 

педагогӣ, аз ҷумла омӯзгорони информатика, ки татбиќи онҳо ба 

баланд бардоштани сатњи салоҳиятнокии касбии омўзгорони мазкур 

мусоидат менамоянд, ба риштаи тањлил кашида шудаанд. 

Омодасозии бисѐрвазифагии мутахассис дар мундариҷаи худ 

омода намудани мутахассисро барои иҷрои якчанд вазифаҳои касбӣ-

меҳнатӣ дарбар мегирад. Масалан, омӯзгори фанни информатика ғайр 

аз вазифаи касбӣ-меҳнатии мазкур метавонад боз вазифаи устои 

таъмири техникаи компютериро иҷро намояд. Мувофиқатан ӯ музди 

меҳнатро на танҳо аз касби асосӣ,балки аз касби иловагӣ низ мегирад. 

Ин роҳи самараноки ҳаллу фасли зиддияти дар боло зикргардида 

мебошад. Аз ин лиҳоз мактабҳои олӣ бояд ҳамаи нозукиҳои бозори 

меҳнатро ба инобат гиранд. Ва ҳамаи инро дар номгӯи шуғлу касбҳо 

инъикос намоянд. 

Касби “устои техникаи компютерӣ” метавонад касби иловагии 

омӯзгори информатика гардад. Ҳарчанд касби омӯзгорӣ ба навъи 

касбҳои “инсон-инсон” – “таълимдиҳанда – таълимгиранда”, касби 

усто бошад ба қатори касбҳои “одам – техника” дохил мешавад, байни 

ин ду касб умумият ҳаст. Ин умумият – техникаи компютерӣ мебошад. 

Ба ин умумият такя намуда, ин касбҳоро ба љавонон дар якҷоягӣ 

таълим додан мумкин аст. Ин њамчунин ба гуногунии фаъолияти 

касбї мусоидат менамояд.  

Умуман, чӣ қадаре ки дар шахс дар сатҳи касбӣ вазифањои 

мењнатиро донад, ҳамон қадар хуб аст. Зеро ин имкон медиҳад, ки 

шахс дар бозори меҳнат ҳамон қадар серхаридор бошад. Беҳуда 

гузаштагонамон нафармудаанд, ки “Ба як ҷавон чил ҳунар кам аст”. 

Бинобар ин ҷавононро ба азхудкунии миқдори зиѐди касбҳо ҳавасманд 

намудан лозим аст. 

Бисѐр вақт ба сабаби нодуруст омӯзонидан ва нодуруст истифода 

бурдан техникаи компютерӣ аз кор мебарояд. Ва вақте, ки миқдори 

устоҳо кам аст, ба харидорї намудани компютерҳои нав зарурат ба 

миѐн меояд, ин бошад дар навбати худ ҳароҷоти калонро талаб 

мекунад. Мушоҳидаҳо нишон медиҳанд, ки устоҳои ботаҷрибаи 

баландихтисос намерасанд. Бисѐр устоҳо дорои салоҳияти баланди 

касбӣ намебошанд, дараҷаи таҳсилоти техникии онҳо ниҳоят паст аст. 

Барои ҳамин ҳам онҳо донандагони босалоњияти касбу кори худ 

намебошанд. Ҳарчанд, ки талабот ба устоҳои баландихтисоси ин соҳа 

ниҳоят зиѐд аст. 

Аз ин лиҳоз макотиби олӣ бояд доимо ниѐзи бозори меҳнатро 

мавриди омӯзиш қарор диҳанд. Ин дар омодасозии касбӣ–меҳнатии 

мутахассисон аҳамияти калон дорад. Агар омӯзгори информатика ба 

ҳайси касби иловагӣ касби устои таъмири техникаи компютериро 

азхуд карда бошад, вай метавонад дар худи мактаб низ бо ин кор 

машғул шавад. Ин ҳам барои мактаб ва ҳам барои омӯзгор судманд 

аст. 

Назари тафриқавӣ имкон медиҳад, ки ба ҳайси касби иловагӣ 

касби котиб-коргузор низ интихоб карда шавад. Ин касб бештар ба 

духтарон мувофиқ аст. Онҳо метавонанд дар мактаб ѐ дигар муассиса 

дар вақти берун аз дарс, бо ин касб машғул шаванд, ки ин манбаи 

иловагии даромад ҳисоб меѐбад. Дар шароити муосир коргузорӣ кори 

саҳл нест. Дар ин маврид низ муносибати босаводонаю касбӣ ба кор 

зарур аст. Яке аз талаботҳои асосї нисбат ба мутахассис дар ин ҷо 

мавҷудияти таҳсилоти касбии компютерӣ ба ҳисоб меравад. 

Алалхусус, ки дар шароити ҳозира ҳуҷҷатгузорӣ бе варианти 

электронӣ имконнопазир аст. Котиб – коргузор бояд, ки ҳамаи 

ҳуҷҷатҳои муассисаи худро ба як низоми муайян дарорад. Ҳарфчинӣ 

ва чопкунӣ-кори асосии котиб коргузор мебошад. Таҳсилоти касбии 

компютерӣ дар ин маврид яке аз талаботҳои асосӣ ба ҳисоб меравад. 

Қабул, ҷустуҷӯ, нигоҳдорӣ, коркарди иттилоот бояд дар дараҷаи касбӣ 

ба роҳ монда шаванд. Навъҳои гуногуни нақшаҳо, маълумот, ҳисобот, 

мактубҳо ва дигар ҳуҷҷатҳо бояд, ки дорои бланкаи электронии худ 

бошанд. Азбаски таҳсилоти касбии маҳз омӯзгори фанни информатика 

ба ин касби иловагӣ робитаи бевосита дорад, вазифаи мазкур бештар 

ба салоњияти ў мувофиқ меояд. 

Ба доираи вазифаҳои котиб – коргузор ҳамчунин дониш ва 

маҳорати кор кардан бо почтаи электронӣ ва Интернет низ дохил 

мешавад. Ҳамаи ин имкон медиҳад, ки ҳуҷҷатгузорї тибқи талаботи 

замони муосир ба роҳ монда шавад. Ҳар як касби иловагӣ низ аз 

мутахассис сифатҳои муайяни касбї, амсоли меҳнатдӯстӣ, мақсаднокӣ, 

пухтакорӣ, боинтизомӣ, покизакориро тақозо менамояд. 

 Дар раванди омодасозии мутахассисон ба ин нукта бояд 

аҳамияти махсус дод. Зиѐда аз ин, касби иловагӣ набояд ба иҷрои 

вазифаҳои касбӣ-меҳнатии асосӣ халал расонанд, ва онҳо ҳатман 

берун аз вақти кории касби асосӣ ба роҳ монда шаванд.Ҳамчун меҳнат 

ва истироҳат бояд бо ҳам оқилона пайваст шаванд. Гузариш аз як 

намуди меҳнат ба дигар намуди меҳнат барои пешгирии мондашавӣ 

имкон медиҳад. Хусусан, байни ду намуди меҳнат андаке вақт барои 

азнав барқароркунии қобилияти корӣ лозим аст. 

Дар шароити муассисаҳои таҳсилоти миѐнаи умумї ташкили 

таҳсилоти иловагӣ аҳамияти махсуси иҷтимоӣ-педагогӣ ва илмӣ-

методиро касб менамояд, зеро барои ин зарурати муайяни субъективӣ 

ва объективӣ мавҷуд аст. Гурӯҳи муайяни хонандагон дар азхудкунии 

дониш, маҳорат ва малака доир ба ин ѐ он фан, ки бо суръати таълим, 

ҳаҷми калони маводи таълимӣ алоқаманд аст, мушкилї эҳсос 

мекунанд ва дар натиҷа ба гурӯҳи хонандагони сустхон шомил 

мегарданд. Гурӯҳи дигари хонандагон баръакс аз сифати таҳсилот 

қаноатманд нестанд, онҳо доир ба ин ѐ он фан мехоҳанд дониш, 

маҳорат ва малакаҳои чуқур ва васеъ азхуд намоянд. Дар ҳар ду ҳолат 

ҳам ниѐз ба таҳсилоти иловагӣ мавҷуд аст. 

Дар боби дуюм -”Кори таљрибавї-озмоишӣ оид ба таҳсилоти 

иловагии компютерӣ”- моҳият, мундариҷаи асосӣ ва шакли ташкили 

шаклњои инфиродї ва маҳфилии ташкили таълими компютерӣ, 

ҳамчунин муқоисаи натиҷаҳои раванди кори таљрибавї-озмоишӣ доир 

ба ташаккули дониш, маҳорат ва малакаҳои компютерӣ дар 

машғулиятҳои маҳфили информатика дар гурӯҳҳои назоратӣ ва 

озмоишӣ баррасї шудаанд. 

Дар раванди кори озмоиши-таҷрибавӣ дар гурӯҳи назорати 

дараҷаи омодагии омӯзгорони ояндаи информатика ба иҷрои 

вазифаҳои иловагии касбӣ-педагогӣ ва касбӣ-меҳнатӣ, ки бо 

коргузории технологии иттилоотӣ, касбинтихобкунии технологи-

иттилоотӣ, роҳбари ба маҳфили “Таъмири техникаи компютерӣ”; 

иҷрои вазифаи омӯзгор-репетитор, роҳбари маҳфили “Технологияҳои 

иттилоотӣ” бидуни аз ҷониби донишҷӯѐн гирифтани таҳсилоти 

иловагӣ, ва дар гурӯҳҳои озмоишӣ доир ба вазифаҳои касбӣ-педагогӣ 

ва касбӣ-меҳнатии зикргардида тавассути гирифтани таҳсилоти 

иловагӣ мавриди омӯзиш қарор дода шуд. 

Зимни кори озмоишӣ-таҷрибавӣ дар гурӯҳи озмоишӣ бо 

роҳбарони ояндаи маҳфили “Коргузори иттилоотӣ-технологӣ” номгӯи 

масъалаҳои зерин мавриди муҳокима қарор дода шуданд. 

1.Хусусияти таснифоти касбии “Коргузори иттилоотӣ-технологӣ” аз 

чӣ иборат аст? 

2.Хусусияти кории роҳбари маҳфили “Коргузори иттилоотӣ-

технологӣ” аз чӣ иборат аст? 

3.Чӣ тавр интихоби самараноки аъзои маҳфили “Коргузори 

иттилоотӣ-технологӣ” –ро ба роҳ мондан мумкин аст? 

4.Мақсад ва вазифаҳои ташкили маҳфили “Коргузори иттилоотӣ-

технологӣ” аз чӣ иборат аст. 

5. Роҳбари маҳфили “Коргузори иттилоотӣ-технологӣ” бояд дорои 

кадом қобилиятҳо ва сифатҳои касбӣ-педагогӣ бошад? 

6.Чӣ тавр вазифаҳои маърифатӣ, тарбиявӣ ва инкишофдиҳандаи 

машғулиятҳои назариявӣ ва амалии маҳфили “Коргузори иттилоотӣ-

технологӣ” амалӣ мегарданд? 

7.Чӣ тавр принсипҳои дидактикӣ ва методӣ дар машғулиятҳои 

маҳфили “Коргузори иттилоотӣ-технологӣ” амалӣ мегарданд? 

8.Чӣ тавр интихоби мундариҷаи таълими компютерӣ дар 

машғулиятҳои маҳфили “Коргузори иттилоотӣ-технологӣ” амалӣ 

мегарданд? 

9. Бо кадом методҳои самаранок ба аъзои маҳфили “Коргузори 

иттилоотӣ-технологӣ” машқҳоро доир ба амалигардонӣ, ҷустуҷӯ, 

коркард, қабул, нигоҳдорӣ, силсилабанди ва пешниҳоди иттилоотро 

омӯзонидан лозим аст? 

10.Назорати самарабахш ва баҳогузориро ба фаъолияти аъзои 

маҳфили “Коргузори иттилоотӣ-технологӣ” доир ба ҷустуҷӯ, коркард, 

қабул, нигоҳдорӣ, силсилабанди ва пешниҳоди иттилоот чӣ тавр ба 

роҳ мондан лозим аст? 

11.Кадом сифатҳои шахсӣ-касбиро дар аъзои маҳфили “Коргузори 

иттилоотӣ-технологӣ” ташаккул додан лозим аст? 

12.Доираи инкишофи наздиктаринро дар аъзои маҳфили “Коргузори 

иттилоотӣ-технологӣ” чӣ тавр муайян намудан лозим аст? 

13.Иттилоотонии ҳаѐти ҷомеа умуман ва ҳаѐти мактаб алахусус чӣ 

гуна аҳамият дорад? 

14.Таҳлили фаъолияти касбӣ-педагогӣ ва салоҳияти роҳбари маҳфили 

“Коргузори иттилоотӣ-технологӣ”-ро чӣ тавр самарабахш 

гузаронидан мумкин аст? 

Барои назорат ва баҳогузорӣ ба дараҷаи омодагии роҳбарони 

ояндаи маҳфили “Коргузори иттилоотӣ-технологӣ” ҷадвали 

седараҷагӣ мавриди истифода қарор дода шуд. 

Дараҷаи баланд. Донишҷӯѐни дараҷаи мазкур моҳият, мазмуни асосӣ 

ва аҳамияти тахассуси “Коргузори иттилоотӣ-технологӣ”-ро аниқу 

дақиқ дарк менамоянд. Аз нуқтаи назари психологӣ-педагогӣ онҳо 

банақшагирӣ, ташкил, гузаронидан ва таҳлили кори таълимӣ-

тарбиявии маҳфили мазкурро самаранок ба роҳ монда метавонанд. 

Азхудкунии касбии коргузории иттилоотӣ-технологӣ ба онҳо имкон 

медиҳад, ки мактаббачагони соҳибистеъдодро ба илм ва санъати 

коргузории иттилоотӣ-технологӣ шинос намоянд. Хусусияти 

фарқкунандаи гурӯҳи мазкури мутахассисон аз он иборат аст, ки онҳо 

чӣ тарз ба роҳ мондани ҷустуҷӯ, коркард, қабул, нигоҳдории ҳамаи 

дараҷаҳои мураккаби иттилоот: паст, миѐна, баландро медонанд ва 

метавонанд, ҳамчунин онҳо чӣ тавр ба ин амалҳо омӯзонидани аъзои 

маҳфилро медонанд ва метавонанд. Аз ин лиҳоз онҳо банақшагирӣ, 

ташкил ва таҳлили самараноки кори таълимӣ-тарбиявии маҳфилро ба 

роҳ монда метавонанд. Онҳо дар кори худ дараҷаи баланди кордонӣ, 

ҷидду ҷаҳд ва ташаббускориро нишон медиҳанд. Дигар хусусияти хоси 

онҳо аз ин иборат аст, ки онҳо ҳангоми ҷустуҷӯ, коркард, қабул, 

нигоҳдории иттилоот чӣ тавр бо ҳамаи дигар субъектҳо ҳамкорӣ 

намуданро медонанд ва метавонанд, онҳо ҳамчунин ба аъзои маҳфил 

чӣ тавр бо дигар субъектҳо ҳамкорӣ намуданро омӯзонида 

метавонанд. 

Дараҷаи миѐна. Мутахассисони ояндаи дараҷаи мазкур хусусиятҳои ба 

худ дарк намудани моҳият, мундариҷаи асосӣ ва аҳамияти коргузории 

иттилоотӣ-технологиро дарк менамоянд. Аммо онҳо ба хатогиҳо, 

камбудию норасоиҳои аҳамияти дуюминдариҷа дошта роҳ медиҳанд, 

ки ин дар кори онҳо ба ҳайси роҳбари маҳфили коргузории иттилоотӣ-

технологӣ инъикос меѐбад. Ин хатогиҳо зимни банақшагирӣ, ташкил, 

гузаронидан ва таҳлили кори таълимӣ-тарбиявии маҳфили мазкур рух 

медиҳанд. 

Аъзоѐни ин маҳфил ҳам зимни ҷустуҷӯ,қабул,коркард, силсилабандӣ, 

нигоҳдории иттилоот ба хатогиҳо роҳ медиҳанд. Онҳо танҳо қисман 

бо дигар субъектҳо ҳамкорӣ карда метавонанд, ҳамин тарз аъзоѐни 

маҳфили онҳо низ амал менамоянд. Аз ин лиҳоз вазифа аз он иборат 

аст, ки ҳамаи хатагиҳо ва норасоиҳо бояд ислоҳ карда шаванд, ки инро 

тавассути ѐрии методӣ расонидан амалӣ намудан имконпазир аст. 

Дараҷаи паст. Хусусияти хоси ин дараҷа аз он иборат аст, ки 

мутахассисони ояндаи ин дараҷа моҳият, мундариҷаи асосӣ ва 

аҳамияти коргузории иттилоотӣ-технологиро аниқу дақиқ дарк 

намекунанд. Чунин муносибат ба он оварда мерасонад, ки худи онҳо 

зимни ҷустуҷӯ, қабул, коркард, силсилабандӣ, нигоҳдории иттилооти 

на танҳо дараҷаи баланд ва миѐна, ҳатто дараҷаи пасти мураккабӣ 

бисѐр мушкилӣ мекашанд. Ҳамин гуна мушкилиро онҳо зимни 

омӯзонидани мактаббачагон ба ин амалҳо низ ҳис менамоянд. 

Бинобар ҳамин зарурияти воқеӣ ба амал меояд барои пурра 

азнавомӯзонии онҳо нисбати асосҳои амалиѐт бо иттилооти дараҷаҳои 

гуногуни мураккабӣ аз як ҷониб ва бо асосҳои омӯзонидани ин 

амалиѐтҳо ба мактаббачагон аз ҷониби дигар. 

Арзиши илмӣ-методии технологияи омодасозии роҳбарони 

ояндаи маҳфили “Коргузори иттилоотӣ-технологӣ” тавассути таҳлили 

муқоисавии натиҷаҳои дар гурӯҳҳои назоратӣ ва озмоишӣ тасдиқ 

карда мешавад. 

Ҷадвали 1. 

№ 
Дараҷаи 

омодагӣ 

Гурӯҳи назоратӣ 

 

Гурӯҳи озмоишӣ 

 

Фарқ 

То 

озмоиш 

Пас аз 

озмоиш 

То 

озмоиш 

Пас аз 

озмоиш 

То 

озмоиш 

Пас аз 

озмоиш 

1. 
Дараҷаи 

баланд 
0% 6% 0% 15% 0% +9% 

2. 
Дараҷаи 

миѐна  
3% 10% 2% 75% -1% +65% 

3. 
Дараҷаи 

паст 
97% 84% 98% 10% +1% -74% 

 

 

Диаграммаи 1. 

Арзиши илми - методӣ омодасозии роҳбарони ояндаи 

маҳфили "Коргузори технологияҳои иттилоотӣ" 

Дараҷаи баланд Дараҷаи миёна Дараҷаи паст 

Гурӯҳи назоратӣ Гурӯҳи озмоишӣ 

 
Фарқ 

   Дараҷаи омодагӣ 



18 
 

Корҳои таҷрибавӣ-озмоишӣ дар муассасисаи таҳсилоти миѐнаи 

умумии №2 бо ҳамроҳи 18 хонандагони синфҳои 9,10,11, 2 омӯзгори 

кафедраи МТМ ва ТИ ва 15 донишҷӯѐни факултети математика, 2 

омӯзгори мактаб гузаронида шуд. 

Инак, таҳлили муқоисавии натиҷаҳои гурӯҳҳои назоратӣ ва 

озмоишӣ нишон дод, ки миқдори донишҷӯѐни дараҷаи баланд дар 

гурӯҳи озмоишӣ пас аз гузаронидани кори таҷрибавӣ - озмоишӣ дар 

муқоиса бо натиҷаи мазкур дар гурӯҳи назоратӣ +9% фоиз афзоиш 

ѐфт, афзоиш нисбати нишондиҳандаҳои дараҷаи миѐна низ ҷой дорад, 

он +65 % фоизро ба манфиати гурӯҳи озмоишӣ ташкил медиҳад. 

Мутаносибан камшавии миқдори донишҷӯѐн дар дараҷаи паст дар 

гурӯҳи озмоишӣ нисбат ба ҳамин нишондиҳандаҳо дар гурӯҳи 

назорати -74% фоизро ташкил медиҳад. Аз ин нишондиҳандаҳо чунин 

хулоса бармеояд: донишҷӯѐни гурӯҳи озмоишӣ умуман аз ӯҳдаи иҷрои 

вазифаҳои касбӣ-меҳнатӣ ва касбӣ-омӯзгории роҳбари 

маҳфили“Коргузори иттилоотӣ-технологӣ” баромаданд. 

ХУЛОСА ВА ПЕШНИҲОДҲО 

Дар раванди таҳқиқот муаммои омодасозии бисѐрвазифагии 

омӯзгорони ояндаи информатика аз мавқеъњои гуногуни педагогӣ 

мавриди баррасї ќарор гирифт, ки он ба баровардани чунин хулосаҳо 

имкон дод: 

1.Дар шароити ҷаҳонишавӣ ва иқтисоди бозоргонӣ инкишофи ҷомеа 

бо иттилоотонии низоми “илм-маориф-истеҳсолот” алоқаманд аст. 

Бинобар ҳамин талаботи сахт ба дараҷаи баланди саводнокии 

компютерии мактаббачагон ба вуҷуд меояд, ки ба таври айнї ҷорї 

намудани таҳсилоти иловагиро оид ба фанни “Технологияҳои 

иттилоотӣ” ва мутаносибан оптимизатсияи таълими курси 

“Методикаи таълими информатика”-ро дар мактаби олӣ тақозо 

менамояд. 

2.Ҷорї намудани таҳсилоти иловагии компютерӣ баланд бардоштани 

дараҷаи шуурнокӣ ва фаъолнокии падару модарон ва фарзандони 

онҳоро оид ба идроки аҳамияти љамъиятї ва шахсиятии таҳсилоти 

компютерӣ ва ба вуљуд овардани пойгоҳи дахлдори моддӣ-техникиро 

дар муассисаҳои таҳсилоти миѐнаи умумӣ барои амалкарди маҳфилҳои 

марбут ба ташаккули саводнокии компютерї тақозо менамояд. 

3.Дарси информатика ҳамчун шакли асосии таълими компютерӣ барои 

ташакулли саводнокии мукаммали компютерї кифоя нест. Вобаста ба 

ин зарурати ҷорї намудани таҳсилоти иловагии компютерӣ ба миѐн 

меояд. 

Шаклҳои инфиродї ва маҳфилии ташкили таълими компютерӣ, чӣ 

тавре ки натиҷаҳои кори озмоишӣ-таҷрибавии мо нишон медиҳад, яке 

аз усулҳои самаранок ва беҳтарини ноил гардидан ба дараҷаи баланди 

фарҳанги муоширати мактаббачагон бо компютер ба ҳисоб меравад. 

4.Тарғиботи ғояи иттилоотонии ҷомеа, баланд бардоштани фарҳанги 

муошират бо компютер дар рўзгор ва фаъолияти касбӣ - меҳнатӣ 

омодасозии дахлдори касбӣ-педагогии омӯзгорони информатикаро 

барои амалӣ намудани ғояи мазкур дар байни падару модарон ва 

мактаббачагон пешбинї менамояд. 

5.Бархилофи омодасозии яквазифагии омӯзгорони ояндаи 

информатика, вақте ки онҳо танҳо дарсдиҳанда мегарданд, ба 

омодасозии бисѐрвазифагии касбӣ - мењнатии онҳо гузаштан лозим 

аст, вақте ки омўзгорон, масалан, на танҳо дарси информатика 

медињанд, балки боз намудњои гуногуни шаклњои маҳфилии ташкили 

таълими компютериро ба роҳ мондаю гузаронида метавонанд. 

6.Дар раванди омодагии касбӣ - педагогии омӯзгорони ояндаи 

информатика принсипњои илман асоснок ва аз ҷиҳати методӣ 

мақсадноки омодасозӣ ва азнавомодасозии мутахассисонро ба 

роњбарї гирифтан лозим аст, зеро риояи талабот ва қоидаҳои 

принсипҳои мазкур барои ноил гардидан ба натиҷаҳои баланд дар 

ташаккули саводнокии компютерии мактаббачагон имкон медиҳад ва 

ин нуктањо бояд дар таълими фанҳои “Педагогика” ва “Методикаи 

таълими информатика” ба инобат гирифта шаванд. 

7.Омодасозии касбӣ-педагогии омӯзгорони ояндаи информатика ба 

иҷрои вазифаи касбӣ-меҳнатии омӯзгор-репетитор кушода додани 

моҳият ва мундариҷаи асосӣ, коркарди мақсад, вазифаҳо, тасвияи 

принсипҳо, воситаҳои асосї, методҳои  таълими инфиродии 

компютерї, ҳамчунин тарзњои таҳлили оптималии фаъолияти 

омӯзгорӣ ва босалоҳиятии омӯзгор-репетиторро пешбинї мекунад. 

8.Омодасозии касбӣ-педагогии омӯзгорони ояндаи информатика ба 

иҷрои вазифаи роҳбари маҳфилҳои гуногун аз фанни “Технологияҳои 

иттилоотӣ” кушода додани моҳият ва мундариҷаи асосии ҳар намуди 

маҳфил ва дар ин асос муайян намудани мақсад ва вазифаҳо, тасвияи 

принсипҳо, коркарди воситаҳо ва методҳои асосии таълими гурӯҳии 

компютерӣ, ҳамчунин тарзњои таҳлили оптималии фаъолияти 

омӯзгорӣ ва босалоҳиятии роҳбари маҳфилро пешбинї мекунад. 

ШАРҲИ МУХТАСАРИ  

диссертатсияи Икромова Инобатҷон Умарбоевна дар мавзӯи 

“Хусусиятҳо ва усули ташкили маҳфилҳои таълимӣ барои омодасозии 

омӯзгорони ояндаи информатика(дар асоси маводҳои муассисаҳои 

таҳсилоти миёнаи умумии Ҷумҳурии Тоҷикистон)” барои дарёфти 

дараҷаи илмии номзади илмҳои педагогӣ аз рӯи ихтисоси 13.00.02 –

назария ва методикаи омӯзишу парвариш (методикаи таълими 

информатика) 

Вожаҳои калидӣ: методика, таълим, педагогика, информатика, 

омӯзгор, мактаббача, компютер, технологияи информатсионӣ, 

маориф, вазифа. 

Объекти таҳқиқот: раванди омодасозии касбӣ-педагогии омӯзгорони 

ояндаи информатика ба иҷроиши вазифаи иловагии меҳнатӣ. 

Мақсади таҳқиқот: коркарди назария ва амалияи ташаккули омодагии 

омӯзгорони ояндаи информатика ба иҷрои вазифаҳои иловагии касбӣ-

педагогӣ мебошад. 

Методҳои таҳқиқот: таҳлили назариявии адабиѐт; мушоҳидаи 

фаъолияти хонандагон, омӯзгорони ояндаи информатика зимни 

таълими компютерӣ, омӯзиш ва ҷамъбасти таҷрибаи кори омӯзгорони 

информатика, амсиласозӣ, озмоиши педагогӣ, омори математикӣ. 

Натиҷаи ҳосилшуда ва навгонии илмии таҳқиқот: Тамоюли 

иттилоотонии ҳаѐти иҷтимоӣ аз нуқтаи назари баҳисобгирии талаботи 

иқтисоди бозоргонӣ ва мувофиқати омодагии бисѐрвазифагии 

омӯзгорони ояндаи информатика баррасӣ гардидааст; роҳҳо ва 

тарзҳои самараноки омодасозии омӯзгорони ояндаи информатика ба 

иҷрои вазифаҳои иловагии касбӣ-педагогӣ, амсоли: омӯзгор-

репетитор, роҳбари маҳфилҳои: коргузори технологияи-иттилоотӣ, 

таълими таъмири техникаи компютерӣ, дастурдиҳандаи 

касбинтихобкунии иттилоотӣ-технологӣ нишон дода шавад; шарту 

шароитҳои дидактикӣ ва методии банақшагирӣ, ташкил ва таҳлили 

самараноки сифати иҷроиши вазифаҳои иловагии касбӣ-педагогӣ аз 

ҷониби омӯзгорони ояндаи информатика ва ҳамчунин методикаи 

таълими информатика дар шароити маҳфилии шакли ташкили 

таълими компютерӣ мадди назар гардидаанд. 

Аҳамияти назариявии таҳқиқот аз он иборат аст, ки дар натиҷаи 

таҳқиқоти гузаронидашуда тассавурот доир ба вазифаҳои иловагии 

касбӣ- педагогии омӯзгорони информатика, ки дар баланд 

бардоштани фарҳанги муоширатӣ мактаббачагон бо компютер дар 

маҷмӯъ ва дар баланд бардоштани саводнокии компютерии онҳо 

алалхусус нақши муҳимро мебозад васеъ ва чуқур гардидааст; маҷмӯаи 

қоидаҳои назариявӣ доир ба дараҷаҳои омодагии омӯзгорони ояндаи 

информатика нисбат ба иҷрои вазифаҳои иловагии касбӣ- педагогӣ 

асоснок карда шудаанд; асосҳои назариявии банақшагирӣ, ташкил ва 

таҳлили кори маҳфилҳои “Технологияҳои иттилоотӣ”,ки саводнокии 

компютерии мактаббачагонро ба дараҷаи баланд мебардоранд кор 

карда шудаанд. 

Аҳамияти амалии таҳқиқот тавассути равиши илмӣ - амалии он ба 

ҳалли вазифаҳои баланд бардоштани сифати саводнокии компютерии 

мактаббачагон бо роҳи ҷалб намудани онҳо ба фаъолияти маҳфилӣ 

дар асоси омодагии бисѐрвазифагии касбӣ -педагогии омӯзгорони 

ояндаи информатика муайян карда мешаванд.Тавсияҳои амалӣ доир 

ба кори маҳфилҳои “Технологияҳои иттилоотонӣ” пешниҳод карда 

мешаванд, ки аз тасдиқ ва татбиқи натиҷаҳои кори озмоишӣ - 

таҷрибавӣ гузаштаанд. 

РЕЗЮМЕ 

диссертации Икромовой Инобатджон Умарбоевны на тему: 

«Особенности и методы проведения образовательных кружков для 

подготовки будущих учителей информатики(на материале 

общеобразовательных школ Республики Таджикистан)» на соискание 

ученой степени кандидата педагогических наук по специальности 13.00.02 

– теория и методика обучени и воспитания (методика преподавания 

информатики), (педагогические науки) 

Ключевые слова: методика, обучение, педагогика, информатика, 

учитель, школьник, компьютер, информационные технологии, 

образование, функция. 

Объектом исследования: выступает процесс профессионально-

педагогической подготовки будущих учителей информатики к 

выполнению трудовых функций. 

Цель исследования: разработка теории и практики формирования 

готовности будущих учителей информатики к выполнению 

дополнительных профессионально-педагогических функций. 

Методы исследования: теоретический анализ литературы, 

наблюдение за деятельностью учеников, учителей, будущих учителей 

информатики при компьютерном обучении, изучение и обобщение опыта 

работы учителей информатики, формализация, моделирование, 

педагогический эксперимент, математическая статистика. 

Полученные результаты и их новизна. Тенденция информатизации 

общественной жизни рассматривается с позиции учѐта требований 

рыночной экономики и соответственно полифункциональной подготовки 

будущих учителей информатики; выявлены пути и способы оптимальной 

подготовки будущих учителей информатики к выполнению 

дополнительных профессионально - педагогических функций, таких как: 

учитель репетитор, руководитель кружков: информационно - 

технологическое делопроизводство, обучение ремонту компьютерной 

техники, инструктор информационно - технологической профориентации; 

раскрыты дидактические и методические условия успешного 

планирования, организации и анализа качества выполнения 

дополнительных профессионально - педагогических функций будущими 

учителями информатики, а также методика преподавания информатики в 

условиях кружковой формы организации компьютерного обучения. 

Теоретическая значимость исследования заключается в том, что в 

результате проведѐнного исследования расширено и углублено 

представление о дополнительных профессионально-педагогических 

функциях учителя информатики, которые играют важную роль в 

повышении культуры общения школьников с компьютером в целом и 

повышении качества компьютерной грамотности школьников, в частности; 

обоснованны теоретические положения об уровнях готовности будущих 

учителей информатики к выполнению дополнительных профессионально-

педагогических функций; разработаны теоретические основы 

планирования организации и анализа работы кружков по 

«Информационной технологии», которые позволяют поднять на 

качественно новый уровень компьютерную грамотность школьников. 

Практическая значимость исследования определяется научно-

практической направленностью на решение задач повышения качества 

компьютерной грамотности школьников способом привлечения их к 

кружковой деятельности на основе полифункциональной 

профессионально-педагогической подготовки будущих учителей 

информатики. Даются практические рекомендации по работе кружков 

«Информационной технологии», апробированных в опытно-

экспериментальной работе. 

RESUME 

dissertation of Ikromova Inobatjon Umarboevna under the title «The 

special features and metods of organizing school circles for preparation of 

future teachers of informatics (on the material of the schools of providing 

general education of the Republic of Tajikistan)» for earning a scientific 

degree of the candidate of pedagogical sciences on the speciality 13.00.02 - 

theory and methods of teaching and education (methodics of education of 

informatics) (pedagogical sciences) 

 

Key words: methodics, education, pedagogics, informatics, future teacher, 

schoolchildren, computer, information  technologics, education, function. 

Object of research: is the process of professional – pedagogical preparation of 

future teachers of informatics labour functions. 

Aim of the research: is working out theory and practice of forming of readiness 

of future teachers of informatics to fulfillment of additional professional – 

pedagogical functions  

Research metods: theoretical analysis of the literature, observation after the 

activities of pupils, teachers, future teachers of informatics in the process of 

computer teaching, investigation and generalization of advanced methods of 

informatics teachers, formalization, modeling, pedagogical experience, 

mathematical statistics. 

The received results and their novelty: is in the regarding the tendency of 

informatization of social life from the position of accounting the demands of 

market economy and correspondingly polyfunction preparation of future 

teachers of informatics; are revealed the ways and methods of optimal 

preparation of future teachers of informatics to fulfilment of additional 

professional - pedagogical functions, as the home teacher, the head of circles of 

informational-technological office-work, instruction of repairs of computer 

techniques, instructor of informational-technological career-guidance; are 

revealed the didactic and methodics conditions of successfully planning, 

organization and analysis of quality of fulfilment of additional professional- 

pedagogical functions by future teachers of informatics, and also methodics of 

education of informatics in the condition of circle form of organization of 

computer education. 

Theoretical value of research: is in the result of realization of research is 

widen and deepen presentation about additional professional-pedagogical 

functions of the teacher of informatics, which plays important role in raising the 

culture of intercoursing of schoolchildren with computer in the whole and 

raising the quality of computer skilfulness, specifically; are substantiated the 

theoretical regulations about degrees of readiness of future teachers of 

informatics to fulfillment of additional professional-pedagogical functions; are 

worked out the theoretical bases of planning – pedagogical functions; are 

worked out the theoretical basses of planning, organization and analysis of the 

work of circles of “ Informational technology”; which allow to raise in new 

quality the degree of computer skilfulness of schoolchildren. 

Practical value of research: are defined by scientific-practice purposefulness to 

decision tasks of raising of the quality of computer skilfulness of schoolchildren 

by the way of their enlisting to circle activities by the base of polyfunction 

professional-pedagogical preparing of future teachers of informatics. 

Are given the practical recommendation about the works of informational 

technologies, which are approved in experimental work. 


